地藏寶懺
爐香贊
爐香乍爇。法界蒙熏。諸佛海會悉遙聞。隨處結祥雲。誠意方殷。諸佛現全身。南無香雲蓋菩薩摩訶薩。南無香雲蓋菩薩摩訶薩。南無香雲蓋菩薩摩訶薩。南無大願地藏王菩薩。
(主白)
一切恭敬　一心頂禮十方常住三寶。

(主白)
是諸眾等，各各胡跪。
嚴持香華，如法供養。

願此香華雲。遍滿十方界。一一諸佛土。無量香莊嚴。具足菩薩道。成就如來香。

(主白)
我此香華遍十方
以為微妙光明台。諸天音樂天寶香。諸天肴膳天寶衣。不可思議妙法塵。一一塵出一切塵。一一塵出一切法。旋轉無礙互莊嚴。遍至十方三寶前。十方法界三寶前。悉有我身修供養。一一皆悉遍法界。彼彼無雜無障礙。盡未來際作佛事。普熏法界諸眾生。蒙熏皆發菩提心。同入無生證佛智。
南無地藏菩薩摩訶薩，以神通力，現聲聞像，是諸微妙，功德伏藏，是諸解脫，珍寶出處，是諸菩薩，明淨眼目，是趨涅槃，商人導首；如如意珠，雨眾財寶，隨所希求，皆令滿足；照行善者，猶如朗日；照失道者，猶如明炬；除煩惱熱，如月清涼；渡四流者，為作橋樑；趨彼岸者，為作船筏。伏諸外道，如師子王，降諸天魔，如大龍象，護諸怖畏，如親如友，防諸怨敵，如塹如城，救諸危難，猶如父母，藏諸怯劣，猶若叢林，令諸有情，善根不壞，現妙境界，令眾欣悅，勸發有情，增上慚愧；求福慧者，令具莊嚴，能興功用，轉大法輪，殊勝功德，不能測量，久修堅固，大願大悲，勇猛精進，過諸菩薩。於一食頃，至心歸依，稱名念誦，禮拜供養，能令一切，皆離憂苦，求諸所願，速得滿足，安置生天涅槃之道。故我一心，歸命頂禮。
香花迎，香花請，一心頂禮本師釋迦牟尼如來。
香花迎，香花請，一心頂禮西方極樂世界阿彌陀如來
香花迎，香花請，一心頂禮過去師子奮迅具足萬行如來，覺華定自在王如來。
香花迎，香花請，一心頂禮一切智成就如來，清淨蓮華目如來。
香花迎，香花請，一心頂禮無邊身如來，寶性如來，波頭摩勝如來，師子吼如來。
香花迎，香花請，一心頂禮寶勝如來，寶相如來，袈裟幢如來，大通山王如來。
香花迎，香花請，一心頂禮淨月佛，山王佛，智勝佛，淨明王佛，智成就佛，無上佛，妙聲佛，滿月佛，月面佛，如是等不可說諸佛如來。
香花迎，香花請，一心頂禮普光佛等五十三佛如來。三十五佛及過去殑伽沙等諸佛如來。
香花迎，香花請，一心頂禮拘留孫佛，毘婆尸佛等七佛及賢劫千佛如來。
香花迎，香花請，一心頂禮忉利天宮，十方集會，無量世界不可說不可說一切諸佛如來。
香花迎，香花請，一心頂禮未來安樂劫中淨住世界無相如來及十方三世一切諸佛如來。
香花迎，香花請，一心頂禮十方一切諸佛所有色身、舍利、形像、浮圖廟塔、一切佛事。
香花迎，香花請，一心頂禮地藏菩薩本願經，大乘大集地藏十輪經，占察善惡業報經及十方三世一切法藏。
香花迎，香花請，一心頂禮忉利宮中分身來集地藏菩薩摩訶薩。
香花迎，香花請，一心頂禮大集會中現聲聞相地藏菩薩摩訶薩。
香花迎，香花請，一心頂禮占察經中善安慰說地藏菩薩摩訶薩。
香花迎，香花請，一心頂禮入能發智定地藏菩薩摩訶薩。
香花迎，香花請，一心頂禮入具足無邊智定地藏菩薩摩訶薩。
香花迎，香花請，一心頂禮入具足清淨智定地藏菩薩摩訶薩。
香花迎，香花請，一心頂禮入具足慚愧智定地藏菩薩摩訶薩。
香花迎，香花請，一心頂禮入具足諸乘明定地藏菩薩摩訶薩。
香花迎，香花請，一心頂禮入無邊神通明定地藏菩薩摩訶薩。
香花迎，香花請，一心頂禮入具足勝通明定地藏菩薩摩訶薩。
香花迎，香花請，一心頂禮入普照諸世間定地藏菩薩摩訶薩。
香花迎，香花請，一心頂禮入諸佛燈炬明定地藏菩薩摩訶薩。
香花迎，香花請，一心頂禮入金剛光定地藏菩薩摩訶薩。
香花迎，香花請，一心頂禮入智力難推伏定地藏菩薩摩訶薩。
香花迎，香花請，一心頂禮入電光明定地藏菩薩摩訶薩。
香花迎，香花請，一心頂禮入具足上妙味定地藏菩薩摩訶薩。
香花迎，香花請，一心頂禮入具足勝精氣定地藏菩薩摩訶薩。
香花迎，香花請，一心頂禮入上妙諸資具定地藏菩薩摩訶薩。
香花迎，香花請，一心頂禮入無諍智定地藏菩薩摩訶薩
香花迎，香花請，一心頂禮入能引勝踴躍定地藏菩薩摩訶薩。
香花迎，香花請，一心頂禮入具足世路光定地藏菩薩摩訶薩。
香花迎，香花請，一心頂禮入善住勝金剛定地藏菩薩摩訶薩。
香花迎，香花請，一心頂禮入增上觀勝幢定地藏菩薩摩訶薩。
香花迎，香花請，一心頂禮入具足慈悲聲定地藏菩薩摩訶薩。
香花迎，香花請，一心頂禮入引集諸福德定地藏菩薩摩訶薩。
香花迎，香花請，一心頂禮入海電光定地藏菩薩摩訶薩。
香花迎，香花請，一心頂禮能入如是等諸定，成熟一切有情地藏菩薩摩訶薩。
香花迎，香花請，一心頂禮以諸定力除刀兵劫地藏菩薩摩訶薩。
香花迎，香花請，一心頂禮以諸定力除疫病劫地藏菩薩摩訶薩。
香花迎，香花請，一心頂禮以諸定力除饑饉劫地藏菩薩摩訶薩。
香花迎，香花請，一心頂禮文殊師利菩薩，財首菩薩，定自在王菩薩摩訶薩。
香花迎，香花請，一心頂禮無盡意菩薩，解脫菩薩，普賢菩薩摩訶薩。
香花迎，香花請，一心頂禮普廣菩薩，觀世音菩薩，虛空藏菩薩摩訶薩。
香花迎，香花請，一心頂禮好疑問菩薩，彌勒菩薩，金剛藏菩薩，堅淨信菩薩摩訶薩。
香花迎，香花請，一心頂禮十方三世一切菩薩摩訶薩。
香花迎，香花請，一心頂禮憍陳那尊者，優婆離尊者，目乾連尊者，一切聲聞緣覺賢聖僧。
一心頂禮喬梓求道。捨家垂范。道明和尚。大辨長者。
一心頂禮實叉難陀。菩提登。玄奘大師等。歷代中外譯經三藏法師。
一心頂禮闡揚聖德。地藏懺主。智旭大師。
一心頂禮宏宗演教。諸大善知識。及歷代祖師菩薩。
一心頂禮今生壇上。顯密大德。眾生法眼。授度恩師。
一心代為護法諸天。伽藍聖眾。天龍八部。六道有情。過現父母。冤親眷屬。頂禮三寶。
(主白)經云。地藏菩薩摩訶薩。久遠劫來。迄至於今。度脫眾生。猶未畢願。慈憫此世。罪苦眾生。復觀未來。無量劫中。因蔓不斷。以是之故。又發重願。眾生度盡。方證菩提。地獄未空。誓不成佛。如是菩薩。於娑婆世界。閻浮提中。百千萬億方便。而為教化。
南無大願地藏王 殺害物命我懺悔。南無大願地藏王 不義竊盜我懺悔。南無大願地藏王 非禮邪淫我懺悔。南無大願地藏王 惡口粗言我懺悔。南無大願地藏王 興造譭謗我懺悔。南無大願地藏王 嗔恚嫉妒我懺悔。南無大願地藏王 慳吝不施我懺悔。南無大願地藏王 飲食無度我懺悔。南無大願地藏王 畋獵恣情我懺悔。南無大願地藏王 悖逆父母我懺悔。南無大願地藏王 燒山林木我懺悔。南無大願地藏王 惡視生靈我懺悔。南無大願地藏王 網捕生雛我懺悔。南無大願地藏王 譭謗三寶我懺悔。南無大願地藏王 輕法慢教我懺悔。南無大願地藏王 破用常住我懺悔。南無大願地藏王 污梵誣僧我懺悔。南無大願地藏王 湯斫傷生我懺悔。南無大願地藏王 破戒犯齋我懺悔。南無大願地藏王 非理毀用我懺悔。南無大願地藏王 吾我貢高我懺悔。南無大願地藏王 兩舌鬥亂我懺悔。南無大願地藏王 愚癡邪見我懺悔。南無大願地藏王 無量罪障今懺悔。
南無大願地藏王菩薩。（十稱）
南無獅子奮迅具足萬行如來。（十稱）
(主法云)
業垢消滅本來空。二我清淨法身現。至心供養地藏王。願祈加庇速成就
地藏菩薩滅定業真言：
唵 缽羅末鄰陀寧娑婆訶
(主白)佛言。若未來世。有善男子善女人。見地藏菩薩形象。及聞此陀羅尼。乃至讀誦。香花飲食。衣服珍寶。佈施供養。讚歎瞻禮。一心皈命。得七種利益。一者速超聖地。二者惡業消滅。三者諸佛護臨。四者菩提不退。五者增長本力。六者宿命皆通。七者畢竟成佛。大眾問說。歎未曾有。天雨寶花。而為供養。無量眾生。發菩提心。
(主白)我及眾生。無始常為。三業六根。重罪所障。不見諸佛。不知出要。但順生死。不知妙理。我今雖知。猶與眾生。同為一切重罪所障。今對地藏及十方佛前。普為眾生皈命懺悔。惟願加護。令障消滅。
普為四恩三有 法界眾生 悉願 斷除三障 皈命懺悔
(主白)我與眾生 無始來今 由愛見故 內計我人　外加惡友 不隨喜他 一毫之善 唯遍三業　廣造眾罪 事雖不廣 惡心遍佈 晝夜相續　無有間斷 覆諱過失 不欲人知 不畏惡道
無慚無愧 撥無因果 故於今日 深信因果　生重慚愧 生大怖畏 發露懺悔 斷相續心　發菩提心 斷惡修善 勸策三業 翻昔重過　隨喜凡聖 一毫之善 念十方佛 有大福慧　能救拔我 及諸眾生 從二死海 置三德岸　從無始來 不知諸法 本性空寂 廣造眾惡　今知空寂 為求菩提 為眾生故 廣修眾善　遍斷眾惡 唯願地藏　慈悲攝受
(大悲懺韻)至心懺悔 弟子眾等 與法界眾生　自迷法性 枉受輪迴 無明覆心 不知出要　懷聰明慢 自實愚癡 聞大乘法 謬生空解　撥無因果 斷滅善根 遠離正信 正見正願　及正意樂 好處好時 遠離淨戒 正定正慧　遠善知識 隨逐惡友 起貪嗔癡 造身口意　無量罪業 譭謗大乘 獨覺聲聞 障蔽隱沒　不令流布 或復於諸 四眾弟子 多行忿恨　訶罵毀辱 隱善揚惡 侵奪資生 輕慢觸惱　令不安樂 奪窣堵波 及僧祇物 十惡五逆　至一闡提 乘此業緣 於無量劫 墮諸惡趣　備歷三途 受種種苦 楚痛難言 無有了期　設得值遇 諸佛菩薩 親承供養 發露懺除　復更護持 無量道法 修學苦行 由彼業障　有餘未盡 故令我等 未能證得 安樂涅槃　三摩地門 殊勝功德 今向地藏菩薩求懺悔　地藏菩薩摩訶薩 及諸佛世尊 發大乘心　弘如來教 為令此土 三寶種性 威德熾盛　久住世故 為欲催滅 眾生煩惱 令無餘故　與諸眾生 復深慚愧 發露懺悔 求悉消除　惟願十方諸大慈尊 及地藏大士 哀憫覆護　濟拔我等 令此罪障 皆得除滅 永不復受　惡趣苦果 弟子今者 對世尊前 及於大士　以至誠心 發真誓願 從今以去 乃至菩提　常願不遇 如是惡緣 決定不造 如是重罪　終不譭謗 諸佛正法 亦不觸惱 諸出家人　必不挑壞 眾生法眼 亦不斷滅 三寶種性　惟願　世尊及與大士 攝受證知 所發誓願 令我等　早成十法 及成十輪 獲得無罪 正路法忍　於諸乘人 及非法器 得無誤失 於大乘法　升進無轉 利慧勝福 常得增長 於一切定　諸陀羅尼 諸忍諸地 速得自在 常得值遇　諸善知識 常得不離 見一切佛 及諸菩薩　聲聞弟子 不離聞法 不離親近 供養眾僧　於諸善根 常能精進 菩提行願 無厭足心　先所造惡 催壞散滅 速能證得 無上法輪　善巧方便 成熟眾生 悉令獲得 利益安樂　皆出苦輪 同到智地。
(主白)懺悔發願已。皈命禮三寶。
南無十方佛。南無十方法。南無十方僧。南無本師釋迦牟尼佛。南無地藏菩薩本願經。南無大乘大集地藏十輪經。南無占察善惡業報經。南無大願地藏王菩薩。南無虛空藏菩薩。南無金剛藏菩薩（以上三遍）。
十輪拔苦 願力難倫 眾生瞻禮九界尊　稱名免沉淪 宿植善根 見聞咸垂恩。南無大願王菩薩摩訶薩（三稱）。南無大願地藏王菩薩（三稱）。
自皈依佛 當願眾生 體解大道 發無上心。自皈依法 當願眾生 深入經藏 智慧如海。自皈依僧 當願眾生 統理大眾 一切無礙和南聖眾。
回向偈
禮懺功德殊勝行，無邊勝福皆回向，
普願沉溺諸眾生，速往無量光佛剎。
十方三世一切佛。一切菩薩摩訶薩。
文殊普賢觀自在，摩訶般若般羅蜜。
佛前大供
戒定真香讚
戒定真香 焚起衝天上 弟子虔誠 爇在金鑪放 頃刻紛紜 即遍滿十方 昔日耶輸 免難消災障 南無香雲蓋 菩薩摩訶薩 南無香雲蓋 菩薩摩訶薩 南無香雲蓋 菩薩摩訶薩
南無靈山會上佛菩薩﹝三稱﹞
南無常住十方佛
南無常住十方法
南無常住十方僧
南無本師釋迦牟尼佛
南無消災延壽藥師佛
南無極樂世界阿彌陀佛 
南無當來下生彌勒尊佛
南無十方三世一切諸佛
南無大智文殊師利菩薩
南無大行普賢菩薩
南無大悲觀世音菩薩
南無大勢至菩薩
南無清淨大海眾菩薩 
南無大願地藏王菩薩 
南無護法諸天菩薩 
南無伽藍聖眾菩薩
南無歷代祖師菩薩
南無大聖緊那羅王菩薩
南無薩縛怛他耶多。縛嚧枳帝。唵。三跋囉。三跋囉。吽。﹝三稱﹞
南無蘇嚧婆耶。怛他耶多耶。怛姪他。唵。蘇嚧蘇嚧。缽囉蘇嚧。缽囉蘇嚧。娑婆訶。﹝三稱﹞
此食色香味。上供十方佛。中奉諸聖賢。下及六道品。
等施無差別。隨願皆飽滿。令今施者得。無量波羅蜜。
三德六味。供佛及僧。法界有情。普同供養。
唵。耶耶曩。三婆縛。伐日囉。斛。﹝三稱﹞
南無大乘常住三寶
藥師灌頂真言
南無薄伽伐帝  鞞殺社  寠嚕薜琉璃  跋喇婆  喝囉闍也  怛他揭多耶  阿囉喝帝  三藐三勃陀耶  怛姪他  唵   鞞殺逝  鞞殺逝  鞞殺社  三沒揭帝  莎訶
天廚妙供讚
天廚妙供。禪悅酥酡。戶唵蘇嚧薩哩縛。怛他阿耶多。
怛你也他。蘇嚧娑縛訶。南無禪悅藏菩薩摩訶薩。摩訶般若波羅蜜。
自皈依佛 當願眾生 體解大道 發無上心
自皈依法 當願眾生 深入經藏 智慧如海
自皈依僧 當願眾生 統理大眾 一切無礙和南聖眾
回向偈
供養功德殊勝行，無邊勝福皆回向，
普願沉溺諸眾生，速往無量光佛剎。
十方三世一切佛。一切菩薩摩訶薩。
文殊普賢觀自在，摩訶般若般羅蜜。

